
Sa Sulat Hi Apostol Pablo
Duun Hu Mga

Taga-Filipos

1Tyan a si Pablo sa migsulat taini duma ki Timo-
teo sa mga suluguen hi Jesu Cristo.

Sinulatan day inyu sa mga etaw hu Dios pinaagi
hu pagpakigsabuwa nuy ki Jesu Cristo diyan ta
Filipos daw sa mga pangulu nuy daw sa mga
diyakono.

2 Sa Dios ha Amay taw daw si Jesu Cristo ha
Ginuu mag-ila inyu hu grasya daw hu kalinaw.

Sa Pag-ampu Hi Pablo

3-5Tagpasalamat a duun hu Dios kada mahena-
hena ku inyu daw igkalipay ku gayed sa pag-ampu
ku inyu tumenged hu pagbulig nuy kanak hu
pagsangyaw hu Maayad ha Tultulanen sugud da
su makatuu kaw hangtud en iman. 6 Nasiguru ku
gayed ha sa Dios ha iyan migsugud hu maayad
duun hu mga hena-henda nuy su makatuu kaw
dayunen din haena taman ha mapengahan duun
hu aldaw ha lumiku si Jesu Cristo.

7 Angayan gayed ha palanggaen ku inyu alan
ta nakabulig kaw kanak hu impabuhat kanak hu
Dios kena duun da hu pagkapurisu ku ba duun
daan hu pagpangatarengan ku mahitenged hu
Maayad ha Tultulanen ta daw mapamatud-an ha
saini laus gayed. 8 Natun-an hu Dios ha agkab-
ulung a gayed inyu ta sa pagpalangga ku inyu
agkailing daan hu pagpalangga inyu hiJesu Cristo.

9 Aman iyan tig-ampu ku ha mag-iseg gayed sa
pagpinalanggaay nuy daw sa pagpakatuen nuy
hu kamatuuran daw sa kaalam nuy 10 ta daw
matun-an nuy ku inu sa maayad ha agbuhaten
dayun mahimpit kaw daw hura makasaway inyu
ku lumiku si Cristo 11 ta mamunga kaw gayed
hu matareng ha buhat pinaagi ki Jesu Cristo daw
madaye gayed sa Dios.

Sa Pagdaye Ki Jesu Cristo Duun Hu Bisan Inu

12 Mga suled, agkabayaan ku gayed ha matun-
an nuy ha sa nahitabu kanak nakabulig daan
hu pagsangyaw hu Maayad ha Tultulanen 13 ta
pinaagi taena sa alan ha mga sundalu ha tagbhan-
tay dini daw sa duma pa ha mga etaw natun-
an dan ha napurisu a tumenged hu pagsunud ku
ki Cristo. 14 Tumenged daan taena sa kadakela
ha mga suled taw duun hu pagtuu nadasig duun
hu pagsalig dan hu Ginuu daw mig-iseg daan sa
pagsangyaw dan hu lalang hu Dios ha hura dan
gayed kahaldek.

15 Sa duma kandan tagpanunultul mahitenged
ki Cristo tumenged hu kasina dan kanak daw
hu pagpalabaw-labaw, ba amin daan duma ha
tagtudlu pinaagi hu maayad gayed ha katuyuan.
16 Tagtudlu sidan tumenged hu pagpalangga
kanak ta natun-an dan ha pinili a hu Dios hu
paglaban hu Maayad ha Tultulanen. 17 Ba sa
katuyuan taena ha tagpalabaw-labaw kena laus
ta agapan sidan hu pag-uswag daw sa hena-hena
dan ha saena makaisab hu pag-antus ku dini ta
purisuwan. 18 Ba bisan inu ha paagi, ku madaet sa

katuyuan daw ku maayad ba, alan haena ikalipay
ku ku matultul gayed sa mahitenged ki Cristo.

19Iman agkabaya-baya a daan ta natun-an ku ha
pinaagihupag-ampunuy daw hu pagbulig hu Bal-
aan ha Ispiritu ha sinugu hiJesu Cristo makaguwa
a da dini ta purisuwan. 20 Iyan taghinamen ku
ha hari a magayhaan ba pinaagi hu paniguru ku
madayeé gayed si Cristo dini ta kanak ku bubuhay
a pa daw bisan daan ku matay ad. 21 Ta sa labaw
duun hu kinabuhi ku iman iyan si Cristo na ku
matay a daan saena makapaayad kanak. 22-23 Ba
ku duun hu pagkabubuhay ku makabuhat a hu
mapuslanen hari ku agkatun-an ku inu sa pilien
ku duun taini ha daruwa. Agkabayaan ku ngaay
ha matay ad ta daw makaamul a diya ki Cristo ta
saini tungkay gayed maayad, 24 ba kinahanglan
daan ha hari a pa iman matay tumenged inyu.
25 Saini nasiguru ku gayed ta daw mabuligan ku
pa inyu ha mag-iseg sa kalig-en hu pagtuu nuy
daw malipayen kaw daan duun 26 daw pinaagi
hu pag-amul ku inyu malipay kaw gayed duun
hu pagpakigsabuwa nuy ki Jesu Cristo tumenged
kanak.

27 Ba kinahanglan ha sa pamatasan nuy
angayan gayed hu Maayad ha Tultulanen
mahitenged ki Cristo ta daw ku makadiyan a
daw ku hari, mapaliman ku ha malig-en gayed sa
pagtuu nuy ta nasabuwa kaw ha madasigen duun
hu paglaban hu Maayad ha Tultulanen 28 daw
hari kaw gayed mahaldek hu agsupak inyu. Iyan
haena timaan ha madaeg nuy sidan pinaagi hu
Dios. 29 Ta sa agkabayaan hu Dios kena iyan da
sa pagtuu nuy ki Cristo ba mag-antus kaw daan

tumenged kandin. 30 Iman duma kaw duun hu
pag-antus ha natun-an nuy ha naagiyan ku daw
kamulu ku pa iman tag-antusa.

2

Sa Kinaiya Hi Jesu Cristo
1 Tumenged ta nadasig kaw pinaagi hu pag-
pakigsabuwa nuy ki Cristo daw hu pagpalangga
din inyu daw tumenged hu pagdapita nuy hu
Balaan ha Ispiritu daw hu pagkamaluluy-en nuy,
2 magsabuwa kaw gayed hu hena-hena daw hu
katuyuan daw hu pagpinalanggaay ta iyan haini
igkalipay ku. 3 Bisan inu sa buhaten nuy kina-
hanglan ha kena tumenged hu pagkaagapan hu
pag-uswag daw ku pagpagalbu ba hu kaugalingen
nuy, ba kinahanglan ha magpaubus kaw daw
isipa nuy ha sa mga duma nuy labaw gayed di
inyu. 4 Harl nuy iyan da taghenhenaa sa maka-
paayad inyu ba henhenaa daan sa makapaayad
hu mga duma nuy.
>Kinahanglan ha sa panghena-hena nuyiling hu
ki Jesu Cristo.
6Bisan pa ku Dios haena ba hura magpaagap-agap
hu katenged din isip ha Dios 7 ta inawaan
din su katenged din daw migpakaetaw il-
ing hu suluguen. & Migpaubus haena hu
kaugalingen din daw migmatinumanen hu
Dios hangtud hu kamatayen din duun hu
krus. 9 Tumenged taena impatangkaw hu
Dios daw binuhat din ha sa ngaran hi Jesus
labaw gayed hu alan 10 ta daw ku mapali-
man sa ngaran hi Jesus sumimba kandin sa

alan ha diya ta langit daw dini ta kalibutan
daw bisan pa sa diya ta Kamatayan, 11 daw
sa alan makaikagi ha siJesu Cristo na Ginuu
gayed hu alan daw pinaagi taena madaye sa
Dios ha Amay din.

Sa Sulu Dini Ta Kalibutan

12Minahal ku ha mga suled, iling ha migmatinu-
manen kaw kanak sudiyan a pa tainyu su anay ki-
nahanglan halabaw pa gayed sa pagkamatinuma-
nen nuy bisan ku hura ad en diyan. Paniguruwi
gayed sa kaluwasan nuy duma hu kahaldek hu
paghukum hu Dios taman ha mauma sa aldaw ha
matuman haini, 13 ta iyan sa Dios magbulig inyu
ta daw mabayaan nuy daw mabaluy nuy daan sa
pagtuman hu agkabayaan din.

14 Hari kaw tagtamudmud daw tagsawala duun
hu bisan inu ha agbuhaten nuy 15 ta daw hari kaw
masaway daw mahimpit kaw gayed ha mga bata
hu Dios duun taini ha kalibutan ha tagtimaan hu
mga etaw ha masinupaken daw suminuway hu
pagkamatareng. Ba makailaw kaw iling hu sulu
diya ta kandan 16 pinaagi hu pagpanunultul nuy
kandan hu lalang hu Dios ha tag-ila hu kinabuhi.
Ku buhaten nuy haini makapasigalbu ku asem
inyu ku lumiku si Cristo ta sa pagpaniguru ku hu
mga buluhaten ku diyan ta inyu namunga gayed.

17 Sa pagtuu nuy iling hu halad ha mabaya-
bayaan hu Dios. Ku mabayaan din ha sa kinabuhi
ku ihalad daan saini igkabaya-baya ku gayed. Sa
pagtuu nuy pakapalipay kanak iling ha paka-
palipay daan inyu. 18 Aman ikalipay nuy daan

sa mapayanan-an ku iling ha ikalipay ku daan
haena.

Si Timoteo Daw Si Epafrodito

19 Ku iyan pagbaya hi Jesus ha Ginuu laus ku
igpadiyan si Timoteo ta daw madasig a hu mga
tultulanen din mahitenged inyu. 20 Iyan da gayed

si Timoteo amin din laus ha kasamuk hu kahim-
tang nuy 21 ta sa duma ha mga etaw iyan dan

da taghenhenaen sa makapaayad kandan di hu
agkabayaan hi Jesu Cristo. 22 Ba natun-an nuy en
sa kinaiya hi Timoteo daw iling haini hu bata ku
ha tagbulig kanak hu pagsangyaw hu Maayad ha

Tultulanen. 23 Aman ku matun-an kud asem ku
inusamaul-ulahan ku dini ipadiyan ku si Timoteo

24 daw ku iyan pagbaya hu Dios hari malugay
makadiyan a da daan ta inyu.

25 Nahena-hena ku daan ha kinahanglan ha
ipaull ku diyan ta inyu sa suled taw ha si
Epafrodito sa iling ku ha tagtalabahu duun hu
buluhaten hu Dios isip ha sundalu din ha sinugu
nuy dini hu pag-alima kanak. 26 Agkabulung en
inyu daw nasamuk daan tumenged ta napaliman
nuy ha nadaluwan. 27 Laus gayed ha nadaluwan
haini daw apit en patay. Ba nahid-uwan hu Dios
daw sa Dios nahid-u daan kanak ta hari din agk-
abayaan ha maisaban sa kaguul ku. 28 Aman
agkabayaan ku gayed ha ipauli haini diyan ta
daw malipay kaw ku maaha nuy daw maalatan
daan sa kasamuk ku inyu. 29 Ikalipay nuy gayed
sa pagdawat kandin isip ha suled nuy duun hu
pagtuu hu Ginuu. Sa mga etaw ha iling kandin
kinahanglan ha tahuran gayed 30 ta tumenged hu

buluhaten din diya ki Cristo apit en patay. Hura
din kanuguni sa kinabuhi din ta daw mabuhat din
sa hura nuy kabuhat dini ta kanak.

3

Sa Laus Ha Pagkamatareng

1 Mga suled, ag-ikagiyen ku pa haini inyu
ha magmalipayen kaw gayed tumenged hu pag-
pakigsabuwa nuy hu Ginuu. Harl a agkapedaan
hu pagsubli-subli hu mga salambagan ku inyu ta
saini makapalig-en gayed inyu.

2 Magbantay kaw hu mga etaw ha iling hu asu
daw tagbuhat hu madaet, ta saena sidan tagtudlu
ha kinahanglan ha sirkunsidahan sa etaw ta daw
mabuhat ha bata hu Dios. 3 Ba iyan kuy laus ha
bata hu Dios ta sinimba taw sa Dios pinaagi hu
Balaan ha Ispiritu ha sinugu din daw igkalipay
taw iman sa pagpakigsabuwa taw ki Jesu Cristo.
Kena taw iyan sinaligan sa kalibutanen ha mga
tulumanen 4 bisan ku pakasalig a pa ngaay taena.

Ku amin taghena-hena ha sumalig hu kalibuta-
nen hamga tulumanen ta daw maluwas, labaw pa
sa kanak ha pagsalig. 5> Ta su ikawalu en ha aldaw
sa kabataa kanak pigsirkunsidahan a tumenged
ta kaliwat a hi Benjamin sa bata hi Israel. Laus
gayed ha Judio a ta sa mga laas ku na Judio man
daw migtuman a gayed hu Kasuguan tumenged
ta Fariseo a daan. 6 Sa timaan hu pagkamadasi-
gen ku taini iyan sa pigpasipalahan ku sa mga
tumutuu ki Cristo daw hari gayed masaway sa
pagtuman ku hu Kasuguan.

7 Sa alan ha abi ku su anay ha mapuslanen
hu pagluwas kanak inisip kud iman ha hura din
pulus ta daw maangken ku si Cristo. 8 Laus gayed
ha sa alan iman inisip kud ha hura din en pulus ta
nailisan en haena hu labaw pa kamahal ha iyan
sa pagpakatuen ku mahitenged ki Jesu Cristo ha
Ginuu ku. Tumenged kandin inendaan ku sa alan
daw inisip ku haena ha ba da mga putput ta daw
maangken ku si Cristo 9 daw makigsabuwa a diya
ta kandin. Inisip a iman hu Dios ha matareng
kena tumenged hu pagtuman ku hu Kasuguan ba
tumenged hu pagtuu ku ki Cristo. Saini ha pagka-
matareng duun gayed napuun hu Dios pinaagi
hu pagtuu. 10 Sa agkabayaan ku iman iyan da sa
matun-an ku gayed sa mahitenged ki Cristo daw
gaheman a kandin iling hu pagkabanhaw din,
daw agkabayaan ku daan ha makaambit a daan
duun hu mga pig-antus din daw mailingan ku su

ihalad din sa kinabuhi din 11 ta daw mabanhaw a
daan asem.

Sa Tagsalapen Taw Diya Ta Langit

12 Hari haini tagpasabut ha natuman kud en sa
alan daw himpit ad gayed, ba buhaten ku iman

sa taman ha mahimu ku ta daw matuman sa
katuyuan hi Jesu Cristo hu pagbuhat kanak ha

sakup din. 13 Mga suled, hura ku isipa ha natu-
man kud haena ba linipatan kud sa nangagi en
daw tagpaniguruwan ku iman sa diya ta unahan.
14 Tagpadayun a duun hu daeganan ta daw ma-
timu ku sa bales kanak hu Dios ha iyan in-umawa
din kanak hu pagseled hu tagharian din pinaagi
hu pagpakigsabuwa ku ki Jesu Cristo.

15 Iyan gayed haena panghena-hena taw sikuy
sa mga magulang en duun hu pagtuu. Ku amin
inyu lain en sa kandin ha panghena-hena saini
igpadayag da gihapun inyu hu Dios. 16 Ba kina-
hanglan ha padayunen taw gayed sa kamatuuran
ha natun-an taw iman.

17Mga suled, dayunen nuy sa pagpangiling-iling
nuy kanak daw timan-i nuy haena sa mga etaw ha
sa pamatasan dan iling kanay. 18 Mahies kud en
haini ikagiya su anay daw agsublien ku da iman
duma hu pag-agala ta madakel sa tag-ikagi ha
mga tumutuu ba sa pamatasan dan iyan timaan
ha pakigkuntra sidan ki Cristo sa migpakamatay
duun hu krus. 19 Ba sa mapayanan-an taena
ha mga etaw iyan sa silutan gayed sidan, ta sa
diyus dan iyan da sa kandan ha agkabayaan daw
sa igkagayha dan ngaay tigpasigalbu dan. Sa
taghenhenaen dan iyan da gayed sa kalibutanen
ha mga butang. 20 Ba sa kanuy ha banuwa iyan sa
langit ha duun agkapuun si Jesu Cristo ha Ginuu
daw Manluluwas taw ha tagsalapen taw iman.
21 Pinaagi hu gahem din ag-ilisan din sa lawa
taw ha agpatay da hu lawa ha tagpangaluanlag
iling kandin, saena iyan su gahem ha pakahimu
kandin hu paghari duun hu alan.

4

Mga Panugun Hi Pablo
1Iman mga suled, pangesegi nuy gayed sa pag-
tuu nuy hu Ginuu sinyu sa pinalangga ku daw
agkabulungan ku tumenged ta iyan kaw iman
igkabaya-baya ku daw iyan kaw daan bales hu
buluhaten ku.

2 Aghangyuen ku inyu, Euodia daw Sintike, ha
magsabuwa kaw gayed tumenged ta migsuled

kaw duun hu Ginuu. 3 Daw sikaw sa matinuma-
nen ha bulig ku, aghangyuen ku daan ikaw ha

buligan nu haini sa mga bahi ta naniguru sidan
hu pagbulig kanak hu pagsangyaw hu Maayad ha
Tultulanen duma ki Clemente daw hu alan hamga
duma ku duun hu buluhaten hu Dios ha sangaran
dan nakasulat en duun hu libru hu kinabuhi.

4 Sigi kaw gayed magmalipayen tumenged hu
pagpakigsabuwa nuy hu Ginuu. 5 Ipaaha nuy sa
pagkamaluluy-en duun hu bisan sin-u ta laus en
agliku sa Ginuu. 6 Hari kaw agkasamuk hu bisan
inu ba mag-ampu kaw duun hu Dios mahitenged
hu alan ha kinahanglanen nuy duma hu pag-
pasalamat. 7 Sa Dios mag-ila inyu hu kalinaw ha
iyan makapaawa hu mga kasamuk duun hu mga
hena-hend nuy tumenged hu pagpakigsabuwa
nuy ki Jesu Cristo. Saena ha kalinaw hari gayed
agkasabut hu mga etaw.

8 Iman mga suled, ag-ikagiyen ku pa haini inyu
ha kinahanglan ha henhenaen nuy sa alan ha
mga maayad gayed daw sa angayan hu pagdaye
iling hu alan ha mga laus daw saena ha agkatahu-
ran, sa bisan inu ha matareng daw sa alan ha
mahimpit, sa igkabaya-baya daw sa tagdayeen hu
etaw. 9 Buhata nuy sa alan ha natun-an nuy duun
hu napaliman daw naaha nuy dini ta kanak, daw
sa Dios ha tag-ila hu kalinaw magduma inyu.

Sa Pagbulig Ki Pablo

10 Adagi tungkay sa kalipay ku duun hu Ginuu
tumenged ta iman inisab nuy da impaaha sa

kasamuk nuy kanak pinaagi hu pag-ila nuy.
Natun-an ku ha amin nuy gayed kasamuk kanak
bisan ku naenda sa pag-ila nuy su anay, ba saena
tumenged ta hura nuy paagi hu pagpauwit dini
ta kanak. 11 Hura ku haini kaikagi tumenged ta
taglised a ta natun-an kud iman sa pagkalipay
duun hu bisan inu ha kahimtang. 12 Naanad ad
en hu makaluluuy ha kahimtang daw agkatun-an
ku daan sa sapian ha kahimtang. Duun hu bisan
inu ha kahimtang natun-an kud sa pagkalipay
duun, ku madakel sa pagkaen daw ku tikauhul
daan, sa pagkasapian daw sa pagkamakaluluuy.
13 Agkahimu ku sa alan pinaagi ki Cristo ha tag-ila
kanak hu bis-ay.

14 Ba tagpasalamatan ku daan inyu hu pag-
bulig nuy kanak duun hu mga kasamukan ku.
15 Sinyu sa mga taga-Filipos, natun-an nuy en ha
su umawa a diya ta probincia ta Macedonia su
sumugud a hu pagsangyaw hu Maayad ha Tultula-
nen, iyan kaw da gayed tagkaamul-amul ha mga
tumutuu ha migbulig kanak pinaagi hu pag-ila.
16 Daw bisan su diya a pa ta Tesalonica kapila a
inyu pauwiti hu bulig nuy. 17 Kena ku iyan tuyu
sa in-ila nuy ba sa agkabayaan ku ha adagi gayed
sa ibales inyu hu Dios. 18 Hari ad iman taglised
ta sa impauwit nuy ki Epafrodito ha in-ila kanak
labaw pa di hu mga kinahanglanen ku. Saena
ha in-ila nuy agkailing hu mahumut ha halad ha
agkabaya-bayaan hu Dios. 19 Aman sa alan ha mga
kinahanglanen nuy iila daan inyu hu Dios sumala
hu mga katigayunan din ha hari maasuy pinaagi
ki Jesu Cristo.

20 Dayeen gayed sa Dios ha Amay taw hu hura
din katapusan.

Sa Pagpangamusta

21 Agpangamusta a inyu sinyu sa alan ha mga tu-
mutuu ki Jesu Cristo diyan. Agpangamusta daan
inyu sa mga suled taw ha duma ku dini. 22 Sa
alan ha mga tumutuu dini labi en sa mga sakup
hu panimalay hi Hari Cesar agpangamusta daan
inyu.

23 Panalanginan kaw gayed hi Jesu Cristo ha
Ginuu.

